Motšhelo le go Lebogišwa mošomo
O itemogela ditšhitišo mošomong wa gago gomme o ka nna wa lebogišwa mošomo; go go fa thekgo, re araba dipotšišo tšeo o ka bago le tšona tša ka fao go lebogišwa mošomo go ka amago merero ya gago ya motšhelo.
Na ke holega bjang?
Ge o lebogišitšwe mošomo, mongmošomo a ka go lefela palotlalo ya tšhelete e ntši bakeng sa phedišo ya ditirelo tša gago, gomme tšhelete ye e ka khwalifaya bjalo ka kholego ya gago ya go felelwa ke mošomo. Go tloga ka la 1 Matšhe 2011, go phethagaditšwe ditekanyo tše kgethegilego tša motšhelo tša go ama dikholego tša go felelwa ke mošomo, fao R315,000 ya mathomo ya kholego ya go felelwa ke mošomo e be e sa tšheledišwe motšhelo. Go tloga ka la 1 Matšhe 2014, R500,000 ya mathomo e be e sa tšheledišwe motšhelo. R315,000 le R500,000, go ya ka gore ke efe e amegago, le ge go le bjalo e ka fokotšwa ka lebaka la dikholego tše mmalwa tša sekhwama sa go rola modiro sa palotlalo ya tšhelete e ntši yeo e kilego ya amogelwa kgale.  
Maele a Bohlokwa: Tefelo ya llifi, tsebišo ya tefelo le dibonase tša tekanyetšo (pro-rata) tšeo di lefelwago ka nako ya phedišo ya mošomo tšeo di e sego karolo ya kholego ya go felelwa ke mošomo gape di tšhelelwa motšhelo ka ditekanyo tša ka mehla tšeo di dirišwago go batho ka noši.
Na ke ya mang?
Go khwalifaya bakeng sa ditekanyo tša motšhelo tše di kgethegilego tšeo di dirišwago go dikholego tša tefelo ya go felelwa ke mošomo ka lebaka la go legogišwa mošomo, mongmošomo wa gago o swanetše go go lefela palotlalo ya bokaalo bja tšhelete ka lebaka la ge mošomo wa gago o fedišitšwe goba o lahlegetšwe. 
Go tlaleletša tše di lego ka godimo, o tla khwalifaya bakeng sa tšhušumetšo ya motšhelo ge eba:
· o na le mengwaga ye 55 ka nako ye o be o lebogišwa mošomong; goba 
· go lebogišwa mošomo gagago goba go lahlegelwa mošomo ke ka lebaka la gago la go se kgone go tšwelapele ka mošomo ka go palelwa ke go swarelela mošomo wa gago goba ofisi ka baka la, mohlala, bolwetši, kotsi goba kgobalo; goba 
· mošomo wa gago o fedišitšwe goba o lahlegetšwe ka ge mongmošomo wa gago a emišitše (goba a akanya go emiša) kgwebo, goba ka lebaka la ge mongmošomo wa gago a dira lesolo kakaretšo la go fokotša bašomi. 
· O ka se khwalifaye bakeng sa tumello ya motšhelo ya mabapi le dikholego tša go felelwa ke mošomo ge eba ka nako efe goba efe o kile wa swara palo ya go feta 5% ya dišere tšeo di abilwego goba o na le kgahlego ya bjale ka leloko la khamphani yeo e go lefelago kholego ya go felelwa ke mošomo.  
Na nka laodiša bjang tefelo ya palotlalo ya bokaalo bja tšhelete?
Mongmošomo wa gago o tla romela kgopelo ya taetšo ya motšhelo go SARS pele ga ge palotlalo ya bokaalo bja tšhelete e lefelwa go wena.  Mongmošomo wa gago o tla dira kgopelo ya taetšo ya motšhelo ka go faela foromo ya IRP3(a), gomme a e romela go SARS. Morago ga go amogela foromo ye, SARS e tla šomana le palo ya maleba ya motšhelo wa mošomi yeo mongmošomo wa gago a swanetšego go e swarelela go kholego ya go felelwa ke mošomo, gape o tla amogela nete ya kholego yeo ya motšhelo go tšwa go mongmošomo.
Mongmošomo wa gago o tla go fa setifikeiti sa motšhelo sa IRP5 seo se laetšago palo ya kroso ya kholego le motšhelo wa mošomi yeo e gogetšwego. O swanetše go laodiša se go pušetšo ya gago ya letseno ya ngwaga.
